
Luis Alonso Girgado, Alexandra Cillero Priefo e Elida Abal
Santorum (coords.). 2010. Cadernos Ramén Pidieiro (XIV).
A casal o vall a patria homilde! Celebracién de Uxio
Novoneyra (1930-1999). Edicién dos textos de Uxio
Novoneyra a cargo de Iris e Luis Cochén. Referencias heme-
rograficas Montserrat Vézquez Riveiro. Santiago de
Compostela: Centro Ramén Pifieiro para a Investigacién en
Humanidades. 245 pp.

Un fermoso verso de Uxio Novoneyra figura no titulo do nimero XIV dos
Cadernos Ramon Pifieiro. A “celebracién” do poeta do Courel, dbrese cun
“Alala” de Elba Rey, unha nota de edicién e, a continuacion, desenvélvense
oito capitulos: crono-bio-bibliografia, poemas soltos en publicaciéns peri6di-
cas e libros colectivos, 50 inéditos en prosa, 5 inéditos (ou case) en verso, selec-
cion de 9 cartas, 19 mecanoscritos e caligrafias poéticas, compilacién de 5
autopoéticas dispersas e apéndice con documentacién académica procedente
do instituto.

O primeiro capitulo, “Crono-bio-bibliografia”, examina exhaustivamente
as datas mdis importantes para a vida e a obra de Novoneyra dende 1930 (ano
do seu nacemento) até o 2009 (ano do seu nomeamento como autor do Dia
das Letras Galegas en 2010). Esta cronoloxia exemplificase con citas utilisimas
para o lector interesado, pois abordan os textos e o contexto de Uxio

Novoneyra.

O estudoso de Novoneyra agradecerd as numerosas indicacins sobre aque-
las referencias bibliogrificas que iluminan a obra de Novoneyra, sobre as escol-
mas nas que figura, asi como a informacion relativa ds antoloxias frustradas,
traducions, libros de entrevistas, actividades, recepcion... Comentarios cuxos
datos se verifican e restauran cando son incorrectos ou estin incompletos.

O segundo capitulo ofrece unha ampla listaxe bibliografica, ordenada alfa-
beticamente, de “Poemas soltos en publicacions periddicas e libros colecti-
vos”. Este capitulo, como se advirte na nota preliminar, “quere completar a
tarefa iniciada por Olga Novo” (p. 14) ao mostrar as colaboracién poéticas de
Novoneyra.

O capitulo terceiro, “Inéditos. Prosa”, é un dos mais interesantes do libro,
pois nel aparece o Novoneyra “decidor do seu pobo. Tribuno da Fala-lingua
de Galicia, dos dereitos nacionais de Galicia” (p. 81).

O medio cento de prosas inéditas recollidas ofrecen unha imaxe comple-
mentaria do poeta. Pregéns, declaracions en actos de homenaxe e xornadas,
recitais, lecturas, presentacions en dmbitos distintos (dende a Feira do Libro
ou a Festa da Ostra, pasando polo Dia da Poesia en América ou a Homenaxe
a Xosé Afonso), informan sobre o vivir cotidn de Novoneyra, pero tamén
sobre a sta preocupacion polo devir da Patria. Asi o manifestou no “Pregén
do Ferrol, 1981”:

"Temos que empezar por conocer e ter concencia da nosa Patria, da nosa pro-
pia lingua, tnico sitio onde siguen vivos tédolos nosos mortos, inclusive
aquiles xa sin nome, porque ninguén os recorda: todo o pasado profundo. Da
unién dos sentimentos de Patria, Libertd e Xusticia vird un dia a alba dos tra-
balladores desta Terra nosa. I-eso, repetimos, é posible ca comunién de
todos. (...)

E sin a concencia i a decisién comin en pro dunha Galicia galega, témome
que nunca poderin afrontarse de verdd os nosos problemas (p. 85).

Nese devir o idioma, a lingua literaria, ten unha presenza fundamental tal
e como explica o poeta:

Eu pidolles 6s novos escritores e poetas galegos que usen o seu galego indi-
vidual, local, comarcal, pois o outro dudo que sefia o galego, un galego inte-
rior, como ha de ser o idioma na creacién escrita (p. 110).

O capitulo IV, miis breve, reproduce 5 “Inéditos (ou case). Verso”: “Alalds
encadeados”, “[Con pico de paxaro...]”, “Carta a Carlos Maside”, “[Sefiora la
mia sefior]” e “[Anque o sapo non € pedante]”. Especialmente interesantes son
os “Alalds” nos que o poeta adopta “a forma madis concisa e profunda da nosa

poesia popular” (p. 176).

O valor dos epistolarios, como divulgadores de datos de todo tipo para
conecer a vida e a obra dun autor, queda patente na seccién V. Ofrécense 9 car-
tas de Celestino Fernindez de la Vega (1953), Manuel Cuifia Novis (1977),
José Angel Valente (1980), Uxio Novoneyra, Carlos Maside (s.d.), Xosé M*
Diaz Castro (s.d.) e Ramén Pifeiro (1963 e 1967). As misivas de Uxio
Novoneyra estin dirixidas a Gerardo Ferndndez Albor (1985) para solicitarlle
a creacion dunha “Aula de Escritores Galegos” e a Koldo Izaguirre (1987) con
motivo da traducién de Os Eidos ao vasco.

O capitulo VI reproduce 19 “Mecanoscritos e caligrafias poéticas” coa sta
correspondente transcricién. En todos eles estin os signos dunha man que
“caligrafando pensa” (en acertada expresion de Carlos Paulo Martinez
Pereiro) ao encher o espazo en branco.

O seguinte apartado recompila 5 notas da autopoética de Novoneyra até
agora dispersas en distintas publicacions (Boletin Galego de Literatura, 1991,
Deos sofios teimosos, 1998; La Voz de Galicia, 1999; A emocion da terra, 2005) e,
incluso, un texto inédito.

O caderno editado polo Centro Ramén Pifieiro para a Investigacién en
Humanidades conclie cun “Apéndice” no que se reproducen doce documen-
tos académicos localizados no instituto Lucus Augusti: certificado de nace-
mento, certificado do rexistro civil, solicitude de admisién para o exame de
ingreso no instituto, ficha do instituto, exercicio de ingreso, certificado médi-
co, solicitude de traslado ao instituto, renuncia 4 matricula, solicitude para
incorporarse 4 ensinanza colexiada, expediente académico, solicitude do titulo
de bacharel, acusamento de recibo do titulo polo interesado. Estes papeis per-
soais aclaran aspectos biograficos relativos, por exemplo, aos primeiros anos
en Madrid de Uxio Novoneyra.

Para rematar, queremos reiterar o valor deste libro ao ofrecernos unha idea
ampla e certeira dos dias e da obra de Uxio Novoneyra. Ademais, o capitulo
relativo 4 prosa inédita supén unha contribucién imprescindibel para cofiecer
a ética e a estética do autor homenaxeado en 2010. A casa! o val! a patria homil-
de!, polo seu contido e pola coidadosa presentacion, é unha das contribucions
mdis valiosas de todas as aparecidas no ano Novoneyra.

Ana Acuiia

